
Ijro uchun
Sharof Rashidov nomidagi Samarqand davlat universiteti Kengashining 

2026-yil mart oyida o‘tkazilgan yig‘ilishi



QARORLARI 
         KUN TARTIBI:


1.
Universitet profilaktika inspektorlari tomonidan amalga oshirilayotgan ishlar va “Qalqon” jamoasi faoliyati to‘g‘risida.


Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor   S.B.Abbasov.

2.
2025-2026-o‘quv yili kuzgi semestri reyting nazoratlari yakunlari.


Ma’ruzachi: o‘quv ishlari bo‘yicha birinchi prorektor A.S.Soliyev.


3. Agrobiotexnologiyalar va oziq-ovqat xavfsizligi institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institut akademik faoliyati haqida.


Ma’ruzachi: institut direktori T.Rajabov.

4. Har xil masalalar.

1-masala. Universitet profilaktika inspektorlari tomonidan amalga oshirilayotgan ishlar va “Qalqon” jamoasi faoliyati to‘g‘risida.


Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor   S.B.Abbasov.

  Yoshlar masalalari va ma’naviy-ma’rifiy ishlar bo‘yicha birinchi prorektor   S.B.Abbasovning “Universitet profilaktika inspektorlari tomonidan amalga oshirilayotgan ishlar va “Qalqon” jamoasi faoliyati to‘g‘risida”gi ma’ruzasi tinglanib, muhokama etilgach





QAROR QILINDI:






1. Yoshlar masalalari va ma’naviy-ma’rifiy ishlar bo‘yicha birinchi prorektor   S.B.Abbasovning “Universitet profilaktika inspektorlari tomonidan amalga oshirilayotgan ishlar va “Qalqon” jamoasi faoliyati to‘g‘risida”gi ma’ruzasi ma’lumot uchun qabul qilinsin.

2. Talabalar o‘rtasida huquqbuzarliklar profilaktikasiga qaratilgan targ‘ibot-tashviqot tadbirlarini yanada kuchaytirish institutlar direktorlari va fakultetlar dekanlari zimmasiga yuklatilsin.

Mas’ul: yoshlar bilan ishlash, ma’naviyat va ma’rifat boshqarmasi boshlig‘i B.Otakulov, profilaktika inspektorlari Sh.Murodullayev, P.Xoliqulova, institutlar direktorlari va fakultetlar dekanlari.

Muddati: 2025-2026-o‘quv yili davomida.

3. Talabalar turar joylari va xususiy xonadonlarda ijarada yashovchi talabalar bilan olib borilayotgan nazorat va profilaktik tadbirlar muntazam ravishda davom ettirilsin.

Mas’ul: yoshlar bilan ishlash, ma’naviyat va ma’rifat boshqarmasi boshlig‘i B.Otakulov, profilaktika inspektorlari Sh.Murodullayev, P.Xoliqulova, institutlar direktorlari va fakultetlar dekanlari.
Muddati: 2025-2026-o‘quv yili davomida.

4. Universitetda faoliyat yuritayotgan “Qalqon” jamoatchilik guruhi a’zolari tomonidan olib borilayotgan ishlar yanada jonlantirilsin hamda uning faoliyati qo‘llab-quvvatlansin.

Mas’ul: yoshlar masalalari va ma’naviy-ma’rifiy ishlar bo‘yicha birinchi prorektor S.Abbasov, talabalar orasida ijtimoiy muhit barqarorligini ta’minlash bo‘yicha rektor maslahatchisi M.Shukurxo‘jayev, Yoshlar ittifoqi universitet boshlang‘ich tashkiloti yetakchisi A.Norboyev, institutlar direktorlari va fakultetlar dekanlari.

Muddati: 2025-2026-o‘quv yil davomida.

5. Universitetda “Qalqon” jamoasi a’zolari faoliyatini samarali tashkil etish uchun talabalar turar joylarida maxsus xonalar ajratish, faollik va tashabbuskorlik  ko‘rsatayotgan “Qalqon” jamoasi a’zolarini moddiy rag‘batlantirib borish choralari ko‘rilsin.


Mas’ul: yoshlar masalalari va ma’naviy-ma’rifiy ishlar bo‘yicha birinchi prorektor S.Abbasov, moliya-iqtisod ishlari bo‘yicha prorektor I.Raxmonov, Yoshlar ittifoqi universitet boshlang‘ich tashkiloti yetakchisi A.Norboyev.

Muddati: 2026-yil aprel.


6. Universitet Kengashi yig‘ilishi mazkur qarorlari ijrosini nazorat qilish yoshlar masalalari va ma’naviy-ma’rifiy ishlar bo‘yicha birinchi prorektor S.B.Abbasov zimmasiga yuklatilsin.
2-masala. 2025-2026-o‘quv yili kuzgi semestri reyting nazoratlari yakunlari.


Ma’ruzachi: o‘quv ishlari bo‘yicha birinchi prorektor A.S.Soliyev.


O‘quv ishlari bo‘yicha birinchi prorektor A.S.Soliyevning “2025-2026-o‘quv yili kuzgi semestri reyting nazoratlari yakunlari” haqidagi ma’ruzasi tinglanib, muhokama etilgach






QAROR QILINDI:





1. O‘quv ishlari bo‘yicha birinchi prorektor A.S.Soliyevning “2025-2026-o‘quv yili kuzgi semestri reyting nazoratlari yakunlari” haqidagi ma’ruzasi ma’lumot uchun qabul qilinsin. 












2. O‘zlashtirish ko‘rsatkichi past bo‘lgan fan o‘qituvchilarining pedagogik faoliyatini kafedralar kesimida o‘rganib chiqish, o‘rganishlar natijasida aniqlangan talabalarning bilim olishlariga to‘sqinlik qiluvchi salbiy omillarni bartaraf etishga qaratilgan takliflar ishlab chiqish va universitet rahbariyatiga kiritish, 2025/2026-o‘quv yilining bahorgi semestrida o‘tiladigan fanlardan yakuniy nazorat savollarini fan dasturlariga mos ekanligini tahlil qilish, matematika, sun’iy intellekt va raqamli texnologiyalar, geografiya va ekologiya fakultetlari dekanlari, Biokimyo va Muhandislik fizikasi institutlari direktorlari, ta’lim sifatini nazorat qilish bo‘limi, o‘quv-uslubiy boshqarma boshliqlari zimmasiga yuklatilsin.

Mas’ul: o‘quv ishlari bo‘yicha birinchi prorektor A.Soliyev, o‘quv ishlari bo‘yicha prorektor Sh.Umidullayev, o‘quv-uslubiy boshqarma boshlig‘i Sh.Muranov, institutlar direktorlari, fakultetlar dekanlari.

Muddat: ikki hafta.



3. Talabalar o‘zlashtirish ko‘rsatkichlari asosida fakultetlar, institutlar, kafedralar va professor-o‘qituvchilarning reytingini ishlab chiqish, aniqlangan reyting natijalari asosida o‘quv yili davomida direktorlar, dekanlar va professor-o‘qituvchilarni moddiy va ma’naviy rag‘barlatirish bo‘yicha tizimli chora-tadbirlar ishlab chiqish o‘quv ishlari bo‘yicha birinchi prorektor A.Soliyev, ilmiy ishlar va innovatsiyalar bo‘yicha prorektor H.A.Xushvaqtov, ta’lim sifatini nazorat qilish bo‘limi, o‘quv-uslubiy boshqarma boshliqlari zimmasiga yuklatilsin 

Mas’ul: o‘quv ishlari bo‘yicha birinchi prorektor A.Soliyev, ilmiy ishlar va innovatsiyalar bo‘yicha prorektor H.A.Xushvaqtov, ta’lim sifatini nazorat qilish bo‘limi boshlig‘i Y.Ro‘ziev, o‘quv-uslubiy boshqarma boshlig‘i Sh.Muranov.

Muddat: bir oy.



4. O‘quv mashg‘ulotlari olib boradigan professor-o‘qituvchilar mashg‘ulotlar sifatini oshirish bo‘yicha qat’iy ogohlantirilsin, 2025/2026-o‘quv yili yakunida ro‘yxati ilovada keltirilgan professor-o‘qituvchilar (guruhlarning fanlardan o‘zlashtirishi 45 %dan kam bo‘lganlar) faoliyati ular mashg‘ulot o‘tkazgan guruh talabalarining dastlabki yakuniy nazoratlardagi o‘zlashtirish ko‘rsatkichi inobatga olingan holda o‘rganilishi belgilab qo‘yilsin.

Mas’ul: o‘quv ishlari bo‘yicha birinchi prorektor A.Soliyev, o‘quv ishlari bo‘yicha prorektor Sh.Umidullayev, o‘quv-uslubiy boshqarma boshlig‘i Sh.Muranov, institutlar direktorlari, fakultetlar dekanlari.

Muddat: 2026-yil 20-aprelga qadar.



5. Universitet professor-o‘qituvchilariga, ayniqsa, keyingi yillarda ishga qabul qilingan yosh mutaxassislarga amaldagi baholash tartiblari, nizom va yo‘riqnomalar mazmunini yetkazish bo‘yicha fakultetlar, institutlar, kafedralarda amaliy seminarlar tashkil etilsin.

Mas’ul: o‘quv ishlari bo‘yicha birinchi prorektor A.Soliyev, o‘quv ishlari bo‘yicha prorektor Sh.Umidullayev, o‘quv-uslubiy boshqarma boshlig‘i Sh.Muranov, institutlar direktorlari, fakultetlar dekanlari.

Muddat: muntazam.

6. Amaldagi baholash tartiblari, nizom va yo‘riqnomalardagi tartib-qoidalarni buzgan hamda Hemis platformasida elektron qaydnomalarni o‘z vaqtida to‘ldirmagan professor-o‘qituvchilarga nisbatan qat’iy intizomiy choralar ko‘rish belgilab qo‘yilsin va barcha professor-o‘qituvchilar bu haqda ogohlantirilsin.

Mas’ul: o‘quv ishlari bo‘yicha birinchi prorektor A.Soliyev, o‘quv ishlari bo‘yicha prorektor Sh.Umidullayev, o‘quv-uslubiy boshqarma boshlig‘i Sh.Muranov, registrator-ofisi boshlig‘i S.Abdujabborov, institutlar direktorlari, fakultetlar dekanlari.

Muddat: 2026-yil 7-aprelga qadar.



7. Barcha fanlardan yakuniy nazoratlar o‘tkazilgunga qadar qisqa muddatli sinovlar o‘tkazish, natijalari bo‘yicha davriy ravishda tahlillar o‘tkazib borish, iqtidorli talabalar guruhlarida institutlar va fakultetlarda o‘tkaziladigan imtihonlarni kuzatuv kameralari o‘rnatilgan o‘quv xonalarda qabul qilish, rektor farmoyishi asosida imtihonlarni o‘tkazadigan ishchi guruhlarga kafedralarning tegishli fanlardan imtihon olinadigan guruhlariga dars o‘tmagan professor-o‘qituvchilarni jalb etish, imtihon natijalarni shu kunning o‘zida Hemis platformasiga kiritish vazifalari institutlar direktorlari va fakultetlar dekanlari zimmasiga yuklatilsin. 

Muddat: 2025/2026-o‘quv yili bahorgi sessiyasi.



8. Barcha fanlardan yakuniy nazorat imtihonlarining belgilangan talablar asosda o‘tkazilishni ta’minlash, o‘tkazilgan yakuniy nazorat natijalarni uch kun muddatdan kechiktirmasdan e’lon qilish, imtihon natijalari bo‘yicha talabalar o‘zlashtirishlari to‘g‘risidagi ma’lumotlarni fakultetlar, institutlar kesimida har hafta yakunida universitet rahbariyatiga kiritib borish vazifalar 1-va 2-TBBM boshliqlari zimmasiga yuklatilsin.


Muddat: 2025/2026-o‘quv yili bahorgi sessiyasi.
9. Universitet Kengashi yig‘ilishi mazkur qarorlari ijrosining nazorati o‘quv ishlari bo‘yicha birinchi prorektor A.S.Soliyev zimmasiga yuklatilsin.


3-masala. Agrobiotexnologiyalar va oziq-ovqat xavfsizligi institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institut akademik faoliyati haqida.

Ma’ruzachi: institut direktori T.Rajabov.
Agrobiotexnologiyalar va oziq-ovqat xavfsizligi instituti direktori T.Rajabovning “Agrobiotexnologiyalar va oziq-ovqat xavfsizligi institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institut akademik faoliyati haqida”gi ma’ruzasi universitet Kengashi yig‘ilishida atroflicha muhokama etilib




QAROR QILINDI: 




1. Agrobiotexnologiyalar va oziq-ovqat xavfsizligi instituti direktori T.Rajabovning “Agrobiotexnologiyalar va oziq-ovqat xavfsizligi institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institut akademik faoliyati haqida”gi ma’ruzasi ma’lumot uchun qabul qilinsin hamda unda ko‘rsatilgan kamchiliklarni bartaraf etish ustuvor vazifa etib belgilansin.
2. Agrobiotexnologiyalar va oziq-ovqat xavfsizligi institutida o‘quv-pedagogik, ilmiy-tadqiqot, ma’naviy-ma’rifiy va xalqaro hamkorlik yo‘nalishlarida aniqlangan kamchiliklarni bartaraf etish bo‘yicha “Yo‘l xaritasi” ishlab chiqilsin va ijrosi qat’iy nazoratga olinsin.

Mas’ullar: institut direktori, direktor o‘rinbosarlari, kafedralar mudirlari.

Muddat: 1 oy.
3. Yuqori tashkilotlardan kelib tushayotgan buyruqlar, qarorlar va topshiriqlar ijrosi bo‘yicha barcha hujjatlar, asoslovchi materiallar va hisobotlar yagona tartib asosida shakllantirilib, elektron va qog‘oz shakllarida saqlash tizimi joriy etilsin.

Mas’ullar: institut kengashi kotibi, kafedralar mudirlari.

Muddat: doimiy.
4. Kafedralarda hujjat yuritish sifati, xususan bayonnomalarni rasmiylashtirish, qarorlarni aniq ifodalash va hujjatlar mazmun-mohiyati muvofiqligini ta’minlash bo‘yicha nazorat kuchaytirilsin.

Mas’ullar: kafedralar mudirlari.

Muddat: doimiy.
5. Talabalarni ilmiy, ma’naviy va sport faoliyatlariga keng jalb etish uchun kafedralar qoshidagi ilmiy-ijodiy to‘garaklar faoliyati kengaytirilsin, madaniy-ma’rifiy tadbirlar va tarixiy yodgorliklar va shaharlarga tashkillashtiriladigan sayohatlar ko‘paytirilsin.

Mas’ullar: institut rahbariyati, yoshlar bilan ishlash bo‘limi, kafedralar mudirlari.

Muddat: o‘quv yili davomida.
6. Institutda ijro intizomini oshirish maqsadida raqamli monitoring tizimi (HEMIS va boshqa platformalar integratsiyasi) joriy etilsin hamda muntazam tahlil asosida reyting baholash tizimi yo‘lga qo‘yilsin.

Mas’ullar: axborot texnologiyalari bo‘limi, institut rahbariyati. 

Muddat: 3 oy.

7. Universitet Kengashi yig‘ilishi mazkur qarorlari ijrosining nazorati Agrobiotexnologiyalar va oziq-ovqat xavfsizligi instituti direktori T.Rajabov zimmasiga yuklatilsin.

 PAGE 
4

